
Rezime/Abstract

Završni magistarski rad pod naslovom „Sistem osiguranja depozita u funkciji stabilnosti bankarskog sektora“ napisan je na
98 stranica A4 formata, sa 92 stranice osnovnog teksta, četiri stranice koje se odnose na popis literature te dvije stranice
priloga.Strukturu rada, uz uvod, zaključna razmatranja, popis korištene literature, popis slika, tabela i grafika, čine četiri
međusobno povezana dijela, u kojima se vrši razrada i verifikacija centralne istraživačke hipoteze i istovremeno realizuju
opšti i operativni ciljevi istraživanja. U popisu korištene literature navodi se 92 različita izvora (knjige, publikacije,
izvještaji i članci, zakonska regulativa te brojne Internet stranice). Također, u radu su sadržana 23 grafikona, 14 tabela i
dvije slike. Sistem osiguranja depozita značajan je instrumentarij za održavanje stabilnosti bankarskog sektora države, a
ujedno i cjelokupne finansijske stabilnosti na način da sprečava paniku deponenata i povlačenje depozita iz banaka.
Predmet istraživanja ovog završnog rada je diferencijalni ex ante sistem osiguranja depozita, odnosno uticaj koji
diferencijalni ex ante sistem osiguranja depozita ima na stabilnost, konkurentnost i likvidnost bankarskog sektora uopšte.
Shodno tome, provedeno istraživanje imalo je za cilj utvrditi značaj diferencijalnog ex ante sistema osiguranja depozita,
koji se u praksi pokazao kao učinkovit sistem za održavanje stabilnosti bankarskog sektora jedne zemlje. Poseban značaj
rada ogleda se u činjenici da su, kako na osnovu konsultovanja referentne literature tako i na osnovu primarnog i
sekundarnog istraživanja, apostrofirani: uloga sistema osiguranja depozita, uopšte, i diferencijalnog ex ante sistema
osiguranja depozita, posebno, u održavanju stabilnosti bankarskog sektora, potom prednosti diferencijalnog ex ante
sistema osiguranja depozita u odnosu na ostale sisteme osiguranja depozita, osnovni principi koje sistem osiguranja
depozita mora ispunjavati da bi bio učinkovit, značaj diferencijalnog sistema osiguranja depozita u unapređenju
međunarodne konkurentnosti bankarskog sektora zemlje, zatim nedostaci sistema osiguranja depozita u Bosni i
Hercegovini i putevi za njihovo prevazilaženje, značajex ante sistema osiguranja depozita za likvidnost bankarskog sektora
te mogućnost i potreba uvođenja diferencijalne premije u sistem osiguranja depozita Bosne i Hercegovine. Ključne riječi:
osiguranje depozita, finansijska stabilnost, diferencijalna premija, ex ante sistem

